
Wjele kubłow

Jezus Chrystus praji: 
Kedźbujće □ hladajce so wšeho 

łakomstwa; 
přetož nichtć njeje žiwy přez to, 

zo ma wjele kubłow.

(Lukaš 12,15)

Što woznamjenja stare słowo „łakom- 
stwo"? Znajemy słowo „česćelakomy" - 
štož je tćn, kiž chce wjele česće 
před ludźimi mĕć. Łakomstwo 
je tak wjele kaž ,nahrabnosć":
Nĕchtć chce wjele kubłow 
mĕć, chce přisporić mnostwo 
swojich pjenjez. Wot nahrab- 
nosće abo łakomstwa ma so 
do wĕsteje mĕry rozeznawać 
skuposć. Skupy čłowjek nochce 
wot swojeho bohatstwa ničo 
wotedać, nahrabny abo łako- 
my chce swoje bohatstwo roz- 
množić. W  kćždym padźe dźe 
wo wopačne zadźerženje čło- 
wjeka napřećo materielnym 
kubłam: Pjenjezy a wobsyd- 
stwo wobhladuja so jako žćrło 
wšeho zboža, jako zakład 
derjemĕća, wone maja so za 
zakład spokojneho žiwjenja.

Wĕste je: My wšitcy trje- 
bamy pjenjezy kžiwjenju. Nje- 
mćžemy być bjez jĕdźe a pića, 
bjez drasty, bjez wobydlenja.
Trjebamy wšelake materielne 
kubła za swoje žiwjenje. Bjez 
teho njeńdźe. Hdźež pobrachu- 
je na najnuznišim, tam je zlĕ.
My wšitcy so strožimy, hdyž 
widźimy wobrazy hłćdnych 
dźĕći w Africe. Možemy dźa- 
kowni być, zo tajkeje nuzy w 
našim kraju njeje. Dźakowni za 
to, zo smy derje zastarani. Ale 
to mnohim njedosaha. Kubła 
wobsedźeć chcyć - tuta ža- 
dosć so zesamostatni.

Sydać na swojim bohatstwje 
wobradźa wjele ludźom po- 
zdatne zbožo. Při tym je wšo-

jedne, hač pokazuje nahrabny abo skupy 
swoje bohatstwo před druhimi ludźimi 
z hofartnym pycharstwom abo hač won 
pod płašćikom skromnosće swoje bohat- 
stwa nahromadźuje a so za ćichim nad 
nimi wjeseli. Wopačne je nutřkowne wu- 
smĕrjenje na to materielne, na pjenjezy a 
zachodne kubła.

W  našim času je ćežko so wuhibnyć 
materielnemu zmyslenju. Wabjenje poka- 
zuje zbožowne žiwjenje, hdyž sej to abo

Pyšna žnjenska krona a žnjowodźakne dary su w našich cyrkwjach 
kožde lĕto inow a wuraz džakownosće za nam wobradźene bohate 
Bože kubła. Naš wobraz nasta na žnjowodźaknym swjedźenju lĕta 
2001 w Slepjanskej cyrkwi. Foto: J .  Schmidtchen

tamne kupiš. W  nowinach a w telewiziji 
so bĕžnje dobre rady poskićuja, kak mć- 
žeš swoje pjenjezy množić, hdźe možeš 
wosebje wjele lutować, kak mćžeš hišće 
lĕpje nakupować, hdy dyrbiš swoje 
pjenjezy hinak zapołožić. Jezus z prawom 
praji: „Kedźbujće a hladajće so wšeho 
łakomstwa; přetož nichtć njeje žiwy přez 
to, zo ma wjele kubłow." Tole mamy sej 
přeco zaso a zaso zašćĕpić. Materielne 
kubła so nam prjedy abo pozdźišo zaso 

bjeru. Bohaty bur ze sćenja 
na žnjowodźaknym swjedźe- 
nju so w nocy wotwoła.

Pjenjezy nječinja zbožowne. 
Štož woprawdźe wažne je w 
žiwjenju, to je Boža lubosć, 
kotraž nas na žiwjenskim 
puću přewodźuje. Tutu lubosć 
njemožemy sej kupić ani 
zasłužić, a tola je wona 
wažniša hač wšitke pjenjezy. 
Dowĕra do Božeho wjedźenja 
je rozsudna, dowĕra, kotraž 
nastanjeze słuchanja na Bože 
słowo. Boh swoje dźĕći nje- 
wopušći.

Nazhonjenja wuča, zo wje- 
du materielne prašenja husto- 
dosć do zwadow a do samot- 
nosće. Boža lubosć a lubosć 
mjez ludźimi wjedźe hroma- 
dźe. Hdyž swćjba w dobrych 
a złych časach hromadźe 
dźerži a zhromadnje ćeže ži- 
wjenja njese, tak je to wjace 
hćdne hač tysacy eurow na 
konće. Znjowodźakny swje- 
dźeń chce nas na tutu wĕr- 
nosć dopomnić a na to, zo 
mćžemy Bože bohate dary 
z wulkej dźakownosću při- 
wzać. Nichto njeje žiwy přez 
to, zo ma wjele kubłow. Hla- 
dajmy so nahrabnosće, ła- 
komstwa a skuposće. Spu- 
šćejmy so radšo na njewi- 
dźomne Bože mocy, kotrež 
nas wjedu k woprawdźitemu 
zbožu.

Jan  Malink

Jezus zwjeseli Cacheja
Jezus a jeho wučomnicy podadźa so do mĕsta Jericha.
W  tutym mĕsće bydli Cachej. Wćn dźĕła jako cłownik a 
sedźi před mĕšćanskimi wrotami a zbĕra dawkowe pjenje- 
zy za Romjanow. Nĕšto zteho smĕ sej schować. Husto 
pak sej jara wjele za sebje wobchowa. Tehodla jeho ludźo 
rady nimaja.

Jezus rĕči k ludźom zJericha. Cachej chce tež rady 
Jezusa widźeć. Won pak je małeje postawy a tehodla bĕži k figowcej a zalĕze na štom. 
Jezus dyrbi tu nimo přińć, sej Cachej mysli.

A woprawdźe. Jezus wostanje samo stejo a hlada horje na štom.
Potom rjeknje:

po scenju 
swj. Lukaša 19,1

Cachej to 
zalĕze pak 

přewodźa

njemoze weric, 
spĕšnje dele a 
Jezusa a jeho 

wučomnikow do swojeho 
domu.

Ludźo z Jericha pak 
su rozhorjeni. ,Čeho- 
dla wopyta Jezus runje 

tuteho muža, wćn nas 
tola wobšudźi", wołaja 
před domom Cacheja. 

Cachej pak praji 
Jezusej: ,Knježe, połojcu 

wšeho, štož mam, dam 
chudym, a jeli sym nĕkoho 

wobšudźił, narunam to štyri 
kroć."

Jezus wotmołwi Cachejej: „Dźensa 
je zbožo do twojeho domu přišło. Tež ty, 

Cachejo, sy dźĕćo Bože, přetož čłowski 
syn je přišoł pytać a wuchować, štož bĕ 

zhubjene." Gabriela Gruhlowa

Ze Serbskim busom  
do Prahi

Lĕtuši Serbski bus pojĕdźe njedźelu , 
11. septem bra2005, do Prahi. Wotjĕdźemy, 
da-li Boh, rano w 6.30 hodź. w Budyšinje 
n a  znatym  m ĕstnje pola awtoweho dom u 
Flack. Z Budyšina pojĕdźemy přez Bukecy 
a Lubij do Cĕskeje. Serbsko-čĕske kemše 
zmĕjemy w 10.00 hodź. w Praze-Dejvicach. 
(Hlej k tem u  tež rozm ołw a z knjezom  
H anušom  H arte lom  w tu tym  čisle.) 
Nochcem y wjele pĕši po puću  być, ale 
z busom  Prahu bliže zeznać. Wokoło 20.00 
hodź. wroćimy so do Budyšina.

Přeprošujem y Was w utrobnje n a  naś 
zhrom adny wulĕt. Jĕzba płaći 30 eurow za 
dorosćeneho, za dźĕćo 15 eurow.

N ĕkotre m ĕstna su hišće swobodne. Tuž 
m ožeja so zajimcy nĕtko hišće k rćtkodob- 

nje přizjewić pola M ĕrćina 
W irtha  w Budyšinje 
(tel. 0 35 91 /  60 53 71). 

Handrij Wirth

Česćena wučerka-jubilarka
Marja Herrman nowa tv Rahecach 85 let

Nadźijam so, zo so prawje dopominam. 
Bĕše to nazymu 1944 było a chcychmy 
k dźĕdej a wowce do Nydeje na Łazowsku 
kermušu a stejachmy nĕhdźe mjez Kralec 
pjekarnju a Hausmannec a Unglaubec 
wobchodom, potajkim njedaloko zachoda 
na kĕrchow. Tam bĕ to było, zo wuhla- 
dachmy młodu žonu. Mćžno, zo bĕ wona 
z omnibusom sobu přijĕła. Naša mać a 
wulka sotra wĕdźeštej, štć to je. A ja, 
tehdom sydomlĕtny šuler, hišće njewĕ- 
dźach, zo budźe wona dobrej dwĕ lĕće 
pozdźišo z mojej wučerku.

Nĕtk swjeći Křižanec Marka - knjeni 
Marja Herrmannowa w Rakecach - 16. 
požnjenca swoje pjećawosomdźesaćiny.

Jeje nan, Korla Božidar Křižan, kiž mĕ- 
ješe Wirthec Marju-Martu ze Strćže za 
mandźelsku, bĕšesydom lĕtfararw  Rake- 
cach a 1924 hakle sydomatřicećilĕtny 
zemrĕ. Z młodšej sotru Martu wotrosće 
Marka Křižanec w Rakecach, hdźež bĕ- 
štaj sej Wirthec dźĕd a wowka na Hłow- 
nej drćze sčasom chĕžu jako swoj wu- 
mĕnk kupiłoj. Wuchodźiwši ludowu šulu a

Marja Herrmannowa Foto: priwatne

złožiwši abituru na Budyskim gymnaziju 
dyrbješe jubilarka na tak mjenowane wi- 
nowatostne lĕto. Tuteje pola swojeho wu- 
ja dr. Pawoła Wirtha, kiž na wučerskim 
wustawje w Schneidemuhlu (dźensa Piła/ 
Pćlska) wučeše, absolwowała. W  lĕće

Hradčany -  sławny hrńd w Praze

1943 bĕ so Marka Křižanec na fararja Ger- 
harda Herrmanna wudała, kiž pak hižo 
lĕto pozdźišo na sćĕhi ćežkeho wojnskeho 
zranjenja w lacareće zemrĕ. Z tehole krot- 
keho mandźelstwa zwosta młodej wudo- 
wje synk, kiž bu po nanje Gerhard rĕkany a 
kiž je dźensa po Serbach znaty lĕkar.

Nimo njeho mĕještej wobĕ wudowje, 
Křižanec mać a knjeni Herrmannowa, 
hišće dalšeho hćlca na starosći, syna Pa- 
woła Wirtha, kiž bĕ syrota. Dr. Pawoł 
Wirth bĕ 1946 w sowjetskim wojnskim 
zajeću zahinył a jeho žona hižo nĕšto lĕt 
do teho zemrĕła.

Hnydom po wojnje poda so Marka 
Herrmannowa do wučerstwa a wuwučo- 
waše předewšĕm niše lĕtniki Rakečanske- 
je zakładneje šule, za čož bĕše jej Boh 
Knjez wosebity charisma darił. Tež hišće 
po lĕtdźesatkach so na tutu swoju wučer- 
ku rady a z česćownosću dopominam, 
wosebje na hodźiny serbšćiny. Tam bĕ wo- 
na spytała nam - z pomocu nowowu- 
dateje čitanki „Woknješko" - woteznatu 
abo rubjenu maćernu rĕčzbližića lubosć 
k njej zašćĕpić, štož wšak njebĕ w chĕtro 
přenĕmčenych a nĕhdy brunkojtych Rake- 
cach docyła tak lochko było. Za to chcył 
so jej dźakować. HincSołta

To serbskejo stojało ps'ecej a wšuźi na prĕdnem mĕsće
Blidarski mejstař Herman Jahn z Dešna by w septembru mĕl swoj 85. narodny źeń

Spominamy na 85. narodny źeń Hermana 
Jahna, Dešańskego blidarskego mejsta- 
rja, kenž jo se po swojich mocach pśecej 
a wšuii za serbsku rĕc a kulturu zasajźił, 
źožkuli jo jomu možno było.

Herman Jahn jo se dnja 14. septembra 
lĕta 1920 w Dešnje ako prĕdny wot tśoch 
golcow w rucnikarskej familiji naroźił. Jo- 
go nan Herman Jahn (1890-1978) jo był 
blidař, jogo maś Marja roź. Nowakojc 
(1895-1974), pochadajuca z Turnowa, jo 
žywnosć a familiju zastarała. Bydlili su w 
Dešnje we wejsnem źĕlu Knĕski dwor na 
małkej žywnosći. Won jo w cysto serbskej 
wokolinje wotrosł a jo se w kśesćijańskem 
duchu wotkubłał. Dupjony bu w Dešań- 
skej cerkwi, konfirmĕrowany w Zylojskej 
cerkwi, pśeto Dešańska bĕšo tegdy twa- 
rjeńskich brachow dla wot policije zamk- 
njona.

Won jo wuchojźił wejsańsku šulu tak 
ako wšykne wejsańske źiśi. Po familijowej 
tradiciji jo powołanje nana nawuknuł. Z 
lubosću jo blidarnju we stwortej genera- 
ciji dalej wjadł, pozdźej jo se na mejstarja 
wukubłał a teke drugich na blidarja wu- 
wucował.

Za cas drugeje swĕtoweje wojny jo se 
w lĕśe 1939 ako jaden z tych prĕdnych 
Dešańskich młoźeńcow do wojny śĕgnuł. 
Śĕžki cas jo na gluku pśetrał. Akle w lĕśe 
1947 jo se z italskego wojnskego popaj- 
źeństwa domoj wrośił. Wosebje w slĕd- 
nych lĕtach jo cesto wo wonem casu wuli- 
cował, na pśikład, až jo mjazy drugim do 
Chorwatskeje do popajźeństwa pśišeł. 
Tam jo jomu chorwatski słownik - dar 
Bogumiła Šwjele - wjelgin k pomocy był. 
W  tom casu jo ku chorwatskim wĕdom- 
nostnikam mogał njeoficialnje woglĕdaś. 
Te su jogo kaž bratša witali.

Jahnojc ga su ako suseźi pśez gumno

bliski kontakt k Šwjelicom mĕli. Rad jo se 
teke na to dopomnił, až jo ako 12lĕtny na 
wuknjenje fotografowanja chojźił k Swje- 
lowemu synu Mĕtoju. Bogumił Šwjela jo 
cesto do Jahnojc pśišeł, teke te lĕta po 
wojnje, źož jo w Rudolstadśe w eksilu 
bydlił.

Herman Jahn jo se pśecej za Domo- 
winu zasajźił. Wušej 50 lĕt dłujko jo ak- 
tiwnje w njej sobu źĕłał a pśi tom pśecej 
kritiski na nju glĕdał. Won jo był 1950 
podla, ako jo serbska delegacija woglĕ- 
dała k prezidentoju Wilhelmu Pieckoju.

W  Dešańskej wosaźe jo 1957 pśigoto- 
wał a zestajił zešywk „Duchowne kjarliže 
- Bogu k cesći a serbskemu ludoju k wu- 
žytkoju". Tencas jo młody farař Reinhardt 
Richter w Dešnje słužył (pozdźej bu wušy 
promšt w Chośebuzu a jo załožył a 
nawjedował źĕłowu kupku Serbska nam- 
ša). Toś to wudaśe kjarližow jo lĕtźasetki 
dłujko był jadnučki nabožny śišć w dolno- 
serbskej rĕcy.

Herman Jahn a ceła jogo familija su 
stawnje wuske kontakty k serbskim wuco- 
nym luźam teke w Gornej Łužycy woplĕ- 
wali. Won jo mĕł wjele pśijaśelow, na pś. 
teke Karla Jordana (1885-1967). Wopo- 
znałej stej se na ilegalnych zmakanjach 
Serbow w Chośebuskej kafejowni Schnei- 
der, spśijaśeliłej stej se, ako jo Karlo Jor- 
dan 1953 do Dešna pśišeł ako wucabnik 
serbšćiny. Wot njogo jo derbnuł bogatu 
serbsku biblioteku, kotaružsmy njedawno 
do Serbskego muzeja do Chośebuza do- 
stali.

Won jo mĕł wjele kontaktow k luźam 
w Gornej Łužycy, Polskej, Ceskej a drugich 
słowjańskich krajach, dokulaž jo jich rĕc 
derje rozmĕł.

Wušej dwaźasća lĕtjo byłcłonk rĕcneje 
komisije, źožjogo mĕnjenje jo było pśecej

Herman Jahn 14.9.1920-25.9.1999

pšašane a jogo słowo jo było pśipoznate 
a cesćone, nic naslĕdku dla jogo burskeje 
šybałosći.

Jo  twarił rĕdnu kśicu na row Marjany 
Domaškojc.

W  Dešnje jo ze swojeju žeńskeju Eriku 
a z dalšnymi zajmowanymi luźimi Dešań- 
ski wejsny muzej załožył a sobu natwarił 
a se wo to starał, aby cerkwju, staru šulu 
a faru pod šćit pomnika stajili. To jo był 
rozsudny zakład za pozdźejšy muzej.

Pśi zarĕdowanju prĕdneje dolnoserb- 
skeje namše 1987 jo mĕ k pomocy był.

Won jo był kśesćijan a Serb z kšutym 
rĕpom a njejo se waźił wo słowo „sor- 
bisch" abo „wendisch". Jomu jo wažne 
było, až luźe serbski powĕdaju, teke pon, 
gaž su druge podla, kenž serbski njepo- 
wĕdaju. Luźe by dejali skońcnje wopśe- 
staś, se toś teje rĕdneje rĕcy sromaś. 
Woni dejali ju źiśam a źiśiźiśam dalej daś. 
To jo won z pśikładom cynił. Wšykne jogo 
styri źiśi serbski mogu. Ateke mĕ jo wujk 
Herman do togo sobu kubłał. Cesto jo 
mĕ na serbske zarĕdowanja sobu wzeł, 
na pś. na Serbski ewangelski cerkwiny 
źeń do Gorneje Łužyce. Jo  mĕ sobu pśe- 
pšosył, gaž su wažne serbske gosći wu 
nich byli. Cesto jo teke wu nas doma był, 
pla swojogo bratša. Gaž som doma była, 
som rada serbskemu wulicowanju pśisłu- 
chała, wo starych casach, wo familiji a 
swojźbje abo wo aktualnych problemach. 
Njejo wšykno tak lažko było, ale žednje 
won njejo rezignował.

Ja  se mojogo wujka a kmotša wjelgin 
cesćim, dokulažjo mĕ w mojom serbskem 
zacuśu zmocnił a wjele źuri wotworił, ko- 
tarež howac snaź njeby žednje namakała.

Christina Kliemowa

Žrĕdła:
Pomhaj Boh 12/1999, Serbska pratyja 1985, 
Serbska pratyja 1998

Konfirmacija w Žylawje 31. nalĕtnika 1935 z fararjom Bogumiłom Šwjelu, Herman Jahn 
slĕzy drugi wotlĕwa Fośe: priwatne, J.-M.Čornakec

„Mam dwoje doma -  u> Praze a we Łužicy“
Rozmołwa z architektom a mĕstopředsydu čĕsko-serbskeho towarstwa Hanušom Hartelom w Praze

Swojba Hartelec w Praze: Hanuš Hartel z mandźelskej Lydlju a dźĕćlmi Filipom Hanušom, 
Magdalenu, Karolinu a małym Šimonom Foto: priwatne

Druhu njedźelu septembra přijĕdźe 
Serbski bus do Prahi. Z ewangelskej 
wosadu w Praze-Dejvicach swjeća 
Serbja potom hromadźe čĕsko-serb- 
sku Božu słužbu. Wy přisłušeće tutej 
wosadźe, předstajće ju nam prošu 
skrćtka.

Naša wosada přisłuša Čĕskobratrskej 
ewangelskej cyrkwi (Českobratrska cfrkev 
evangelicka), kotraž je unĕrowana. W  lĕ- 
će 1919 stej so w njej zjednoćiłej čĕska 
reformowana a lutherska cyrkej. Naša 
wosada w Praze-Dejvicach swjeći runje 
w tutym lĕće 40lĕtny jubilej swojeje sa- 
mostatneje eksistency. Dźensa ma woko- 
ło tysac čłonow, na Božich słužbach wob- 
dźĕli so w přerĕzku 123 kemšerjow. Mamy 
fararku a fararja, mandźelskeju Abigail a 
Petra Hudecec, kotrajž staj přistajenaj na 
połdra dźĕłoweho mĕstna. Boži dom nima- 
my, wosada ma swoje rumnosće w souter- 
rainje (napoł w pincy) bydlenskeho domu, 
kotryž čĕskobratrskej cyrkwi słuša. Tele 
rumnosće smy sej wutwarili z bywšich by- 
dlenjow. Mamy tu žurlu za kemše, rumno- 
sće za dźĕći, kuchnju a farsku kencliju. 
W  tutym domje naša fararjec swćjba tež 
bydli. Wjeselimy so, zo so na wosadnym 
žiwjenju wšitke generacije wobdźĕleja - 
seniorojo, srĕnja generacija, dźĕći a 
młodźina. Tuchwilu (konc julija) na přikład 
su přichodni konfirmandźa z młodźinu a 
fararjec swojbu w Słowakskej. Tam pućuja 
z čołmami po rĕce Hron. Jonu wob tydźeń 
mamy nutrnosć - tak mjenowanu biblisku 
hodźinu. Při našej wosadźe skutkuje tež 
ekumeniski cyrkwinski chor. (Hlej tež 
http://dejvice. evangnet. cz)

Budźe to prĕni raz, zo zmĕjeće serb- 
skich hosći we Wašej wosadźe? 

Mĕjachmy te zbožo, zo su nas lĕtsa 
w smažniku we wobłuku mjezynarodneho 
zetkanja křesćanow Slepjanske kantorki 
z Janom Malinkom a Manfredom Herma- 
šom wopytali. Wo tym je so w julijskim 
čisle Pomhaj Boh rozprawjało. Do teho 
pak so dopominam z poslednjeho časa 
rady na wopyt Wirthec Mĕrćina a Han- 
drija, jako přijĕdźeštaj k nam do Prahi, zo 
byštaj přihotowałoj zajĕzd Serbskeho 
busa.

Wĕdźa Waši wosadni wo Serbach a 
wobsteji na tym zajim?

To je zawĕsće indiwiduelne. Myslu sej 
pak, zo je wulki dźĕl wosadnych na nĕkaj- 
ke wašnje wo Serbach informowany. Čita- 
ja naš wosadny list ,Souterrain" (mjeno 
je wotwodźene wot napoł pinčneho poło- 
ženja wosadnych rumnosćow), w kotrymž 
wozjewichu so hižo zakładne informacije 
kaž tež zajimawosće z Łužicy. Tojšto wo- 
sadnych je so ze swojim podpismom tež 
na peticiji za wuchowanje Chrosčanskeje

šule wobdźĕliło. Čłonojo našeho cyrkwin- 
skeho chora pak wopytachu Łužicu před 
nĕšto lĕtami we wobłuku cyrkwinskeho 
dnja w Zhorjelcu a bĕchu tež zahorjeni, 
jakojim mćj bratrHandrij Budyšinajeho 
serbske žadnostki pokaza.

Wo Čĕskej so praji, zo bĕ to za socia- 
listiske časy najbćle ateistiski kraj 
Europy. Přitrjechi to tež dźensa hišće? 

Myslu sej, zo haj. Křesćenjo su w nĕkak 
dźesać milionow wobydlerjow ličacej Čĕ- 
skej z mjeńšinu. Najwjetša cyrkej je katol- 
ska, z ewangelskich pak Čĕskobratrska 
ewangelska cyrkej. Mjez dalšimi su Čĕsko- 
słowakska husitska cyrkej, kotražje nasta- 
ła po prĕnjej swĕtowej wćjnje, kaž tež 
metodisća, adwentisća, baptisća a Bratr- 
ska jednota. Zajimawe je, zo studuja při- 
chodni fararjo tutych maiych cyrkwjow 
hromadźe na ewangelskej teologiskej fa- 
kulće Karloweje uniwersity. Tuta pak ma 
nimo katolskeje teologiskeje fakulty hišće 
druhu ewangelsku, mjenujcy husitsku 
teologisku fakultu.

Kak posudźujeće nĕtčišu situaciju 
wosadow w Cĕskej?

Ličba křesćanow pomału wotebĕra. My- 
slu sej, zo cyrkwje powšitkownje njejsu 
wužili swoju wulku šansu w času po pře- 
wroće, jako mĕjachu wjele sympatizan- 
tow. Tych bćrze zaso zhubichu ze swojim 
procowanjom wo wroćenje bywšeho wob- 
sydstwa. Hačrunjež to bĕ a je dobre pra- 
wo cyrkwjow, so tute wojowanje wo wob- 
sydstwo wot zjawnosće bćle na wĕdomje 
bjerješe hač rosćace zasłužbne dźĕło dia- 
konije a karity. Nastajenje „njewĕriwych" 
k cyrkwi je po mojim mĕnjenju hłownje

zasłužba abo wina dźensnišeje cyrkwje. 
Kajki je pomĕr mjez katolskej a 
ewangelskimi cyrkwjemi w Čĕskej?

Katolskich křesćanow je wo wjele wjace, 
tola njemyslu sej, zo smy mjez sobu kon- 
kurenća. Ekumena cyle derje funguje. Ja  
wosobinsce mam poprawom jenož dobre 
nazhonjenja. Snano je to tež historiski 
sćĕh zhromadneho potłćčowanja ze stro- 
ny komunistow w zańdźenym času. Wĕ- 
sta mĕra towaršnostneho ćišća křesća- 
nam najskerje tyje.

Předstajće so prošu skrotka našim 
čitarjam.

Pochadźam ze serbsko-čĕskeje swojby. 
Ze staršimaj, sotru a bratrom bĕch žiwy 
w połnocnej Čĕskej. Za čas studijow 
w Praze zeznach w ewangelskej wosadźe 
w Praze-Dejvicach Lydiju, dźowku fararja 
Henycha. Woženichmoj so. W  Praze na- 
makach tež dźĕło jako architekt. Mamoj 
štyri dźĕći - Filipa Hanuša, Magdalenu, 
Karolinu a Šimona. Moja mandźelska je 
studowana hudźbnica - harfenistka. Dźĕ- 
ła jako soloharfenistka Sinfoniskeho 
orchestra Čĕskeho rozhłosa w Praze.

Z Wami možemy so bĕžnje serbsce 
rozmołwjeć. Hdźe sće serbsku rĕč 
tak derje nawuknył?

Nan je z nami stajnje serbował. Hačrunjež 
je wćn w Drježdźanach rodźeny, je pilnje 
serbšćinu studował. Za čas studijowjeso 
w Praskim Serbskim seminarje tež na dźĕle 
Serbowki wobdźĕlił. Pozdźišo je hromadźe 
ze swojim přećelom Gerhardom Wirthom 
na přełožkach dźĕlow biblije sobu dźĕłał. 
W  přirunanju z nanowej je moja serbšćina 
jara bĕdna. Serbsko-čĕska atmosfera ■=>

http://dejvice

bĕše za mnje stajnje samozrozumliwa. 
Bĕch samo hordy na to, zo njesteješe w 
mojim narodźenskim wopismje a 
pozdźišo w staćanskim wupokazu 
,narodnost česka" kaž pola wšitkich 
sobušulerjow, ale „narodnost lužickosrb- 
ska". W  dźensnišich dokumentach narod- 
nosć bohužel (za nĕkotrehožkuli najskerje 
na zbožo) wjac zapisana njeje ...

Spytaće serbšćinu tež swojim dźĕ- 
ćom dale dawać?

Jako dźĕćo bĕch stajnje lĕni serbšćinu 
wuknyć a poprawom hakle pozdźišo jako 
dorosćeny spytach ju aktiwnje nałožować. 
Zwĕsćich, zo mi pobrachuje, hdyž nikoho 
wokoło so nimam, kiž ju nałožuje. Ze swo- 
jimi staršimi dźĕćimi sym jenož hdys a 
hdys serbsce rĕčał, hakle nĕtko z našim 
najmłćdšim, ze Šimonom, kiž je lĕto stary, 
rĕču jenož serbsce. Při tym snano tež 
wjetše dźĕći hišće trochu wjace serbšćiny 
nawuknu. So wĕ, zo tež wjele rĕčnych 
zmylkow woram. Je  to pospyt, tajke nĕšto 
kaž domjacy WITAJ-projekt.

A Waše dźĕći tole akceptuja? 
Tradicije so w našej swojbje dźerža. Teho- 
dla zmawuje koždy krćć, hdyž smy w prćz- 
dninach w našim lĕtnim domčku we Wy- 
sokej Lipje, prĕnje tři dny wysoko nade 
wsu serbska chorhoj. Wupowĕsnjemy ju 
tež, hdyž swjećimy w tym času nĕkajke 
narodniny abo hdyž mamy wopytz Łužicy
- to možetaj Handrij Wirth a jeho mać 
wobkrućić. Wtajkich padach njezabudźe- 
my chorhoj přihotować. A hdyž so našeho 
małeho Šimona woprašeće: „Hdźe je wo- 
pon wašeje swćjby?", pokaza nadźijomnje 
na naše znamjo ze serbskimaj chorhojč- 
komaj a lipowymaj łopješkomaj.

Waša mandźelska je nimo swojeho 
powołanja dirigentka chora ,Naši 
pĕvci*. Je  to chćr Wašeje wosady? 

Chor „Naši pĕvci" bu před 19 lĕtami wot 
mojeje mandźelskeje (w tym času hišće 
knježny Henychec) załoženy jako chćr 
ewangelskeje młodźiny Dejvickeje wosa- 
dy. Počasu přistupichu težspĕwarki a spĕ- 
warjo z druhich cyrkwjow, a wšitcy smy 
mjeztym tež hižo trochu starši - tak je to 
potajkim dźensa ekumeniski chćr, kotryž 
skutkuje we wobłuku našeje wosady. 
Nimale wšitcy smy lajkojo. Hdys a hdys 
spĕwamy z nĕkajkim orchestrom, swojski 
pak we wosadźe nimamy. Duchownu 
hudźbu wšelakich wĕkow a ludow smy 
tež wjacekrćć we wukraju zanjesli - we 
Łužicy, Šwicarskej, Nĕmskej, Francoskej 
abo Jendźelskej.

Chor je hižo wospjet tež serbsku 
hudźbu wubĕrnje interpretował a 
samo na cejdejku nahrawał. Čeho- 
dla tute přiwobroćenje serbskej 
hudźbje?

Na našej prĕnjej CD je z wida čĕskeho 
słucharja „Njeznata duchowna hudźba"
- w Serbach pak su to zawĕsće znate 
kruchi Korle Awgusta Kocora „Knježe, ty 
sy moja moc", „Ton Knjez je mćj pastyr"

a „Božo, budź mi hnadny" a Bjarnata 
Krawca "Wćtče naš". Myslu sej, zo bĕše 
jara zajimawe čĕskim słucharjam před- 
stajić tute wurjadne kompozicije a zdo- 
bom tež pokazać na dołhodobne zwiski 
mjez serbskej a čĕskej kulturu. Za wjele 
ludźi bĕše to nĕšto dospołnje nowe a nje- 
znate. Za mnje je wosebje zwjeselace, zo 
ma moja mandźelska wulki zajim za 
serbsku hudźbu, tak zo je wo njej tež hižo 
w programje Čĕskeho rozhłosa rozpra- 
wjała.

Su w blišim času dalše serbske 
hudźbne předewzaća planowane?

Poslednje bĕše hakle w smažniku na mje- 
zynarodnym zetkanju křesćanow w Praze, 
jako chćr w Jilskej cyrkwi koncert wuho- 
towa a tam tež serbskej pĕsni zanjese. 
Pomhaj Boh je wo tym rozprawjał.

Haji chćr zwiski do Serbow a smĕmy 
so snadź raz na wustup we Łužicy 
wjeselić?

To je wosebje prašenje časa a njezwĕrju 
sej nĕšto lubić. Moje wosobinske přeća 
su jasne, tola chor - to je nĕkak 50 ludźi 
- budźemy widźeć, nadźijomnje ...

W y so za serbske naležnosće zasa- 
dźujeće w Towarstwje přećelow Ser- 
bow w Praze, w kotrymž sće w po- 
slednich lĕtach zdobom mĕstopřed- 
syda. Towarstwo nawjazuje na dołhu 
tradiciju.

Prĕnje towarstwo čĕskich přećelow Ser- 
bow je w lĕće 1907 započało skutkować. 
Wšelake bĕchu w bĕhu mjeztym nimale 
stolĕtnych stawiznow towaršnostne wu- 
mĕnjenja za dźĕławosć. We wćjnskim 
času bĕ towarstwo zakazane. Knihi bu- 
chu sćazane a wulkaj prćcowarjej Franti- 
šek a Josef Pata wotprawjenaj. W  powćjn- 
skim času je so Vladimi'r Zmeškal wo 
spĕšny rozrost dźĕła postarał. Čĕskosło- 
wakski stat je ideje čĕsko-serbskeje zhro- 
madnosće jara podpĕrała tehodla towar- 
stwu twarjenje Serbskeho seminara darił 
(do wojny bĕ jćn wot Mišnjanskeho bi- 
skopstwa kupił), zo by zmožnił pokročo- 
wanje idejow jeho załožerjow, Šimanec 
bratrow. W  tutym času połnym nadźijow 
na zhromadny přichod a snano samo stat 
mĕješe towarstwo tysacy sobustawow. 
Pod komunistami njesmĕdźešetowarstwo 
hižo samostatnje eksistować, tola we wo- 
błuku Towaršnosće Narodneho muzeja so 
dźĕło dale wjedźeše. Wosebje zasłužbnje 
skutkowaštaj w tym času senior Lanštjak 
a dr. Bohač. Krotko po přewroće bu To- 
warstwo přećelow Serbow (Společnost 
přatel Lužice) jako samostatne wobnowje- 
ne. W  nim zjednoćichu so potom wšitcy 
přećeljo Serbow - tež młodźi studenća, 
kotřiž bĕchu do teho załožili „Spolek če- 
sko-lužickĕ mlćdeže", pozdźišo „Spolek 
česko-lužicky", kotryž je jako cyłk do to- 
warstwa zastupił. Tak skutkuja w towar- 
stwje hromadźe „starši" kaž Jiři' Mudra 
abo Jozef Mach a „młodźi" kaž Radek 
Čermak abo Richard Bi'gl. Procujemy so

wo pokročowanje dźĕła na polu čĕsko- 
serbskeje zhromadnosće.

Kelko čłonow ma towarstwo tuchwilu 
a što su hłowne pola jeho skutkowanja? 

Mamy nĕkak 140 čłonow, předsyda je w 
Serbach derje znaty prof. Leoš Šatava. 
Přihotujemy a přewjedźemy přednoški, 
wopyty Łužicy, w poslednimaj lĕtomaj tež 
tak mjenowane „Serbske nalĕćo" w Praze 
- slĕd literarnych, hudźbnych a dźiwa- 
dłowych předewzaćow. Wobdźĕlimy so 
tež na přihotowanju nĕkotrych wustajeń- 
cow serbskich wumĕłcow. Hižo nĕšto lĕt 
prćcujemy so wo wobnowjenje Hćrniko- 
weje knihownje w Serbskim seminaru, 
štož pak so nam přeco hišće poradźiło 
njeje. Naše towarstwo wudawa tež 
„Česko-lužicky vĕstnfk" - jenički časopis, 
kiž je wusmĕrjeny hłownje na serbsko- 
čĕske poćahi a serbsku kulturu.

Zwiski Serbow do Prahi wobmjezo- 
wachu so přez lĕtstotki hłownje 
na katolskich Serbow. To ma swoje 
cyle přirodne stawizniske korjenje, 
wšako so katolske duchownstwo 
přez generacije w Praze kubłaše, 
ewangelske pak w Lipsku a druhdźe. 
Praha a ewangelscy Serbja - mamy 
tu scyła tradicionelne zwiski? 

Zawĕsće haj, nic pak institucionelne, ale 
bćle na wosobinskej runinje. Jako přikład 
chcu dopomnić na seniora Lanštjaka, ko- 
tryž je so jara za serbsko-čĕske zwiski 
zasadźował. Wjele přećelow mĕješe tež 
superintendent Wirth mjez čĕskimi ewan- 
gelskimi. Tež dźensa mamy podobne zwi- 
ski, dopomnju jenož na dołholĕtneju wo- 
pytowarjow serbskich cyrkwinskich dnjow, 
fararjow Hloušeka a Stradala, abo knjeza 
Macha a na to, zo so nabožne tydźenje 
za serbske dźĕći wjacekroć w Čĕskej pře- 
wjedźechu.

Wjele lĕt hižo sće čitar Serbskich 
Nowin a Pomhaj Boh. Jako mĕsto- 
předsyda swojeho towarstwa wob- 
dźĕlišće so wospjet na zarjadowa- 
njach Domowiny we Łužicy, loni 
wČornym Chołmcu a lĕtsa w Buke- 
cach sće był mjez nami na serbskim 
cyrkwinskim dnju. Što Wam tute 
zwiski do Serbow woznamjenjeja?

To je ćežke prašenje. Myslu sej, zo praša 
so kćždy čłowjek za swojej prawej iden- 
titu, slĕdźi za swojimi korjenjemi a pyta 
zdobom swoje mĕstno tu na zemi. Hlada 
wrććo, zo by prawje doprĕdka šoł. Za 
mnje je to cyle wosobinska naležnosć. 
Njeje to wĕdomostny zajim, kiž mje poho- 
njuje, ale krute začuće, zo mam swoje 
doma w Praze - ze swćjbu, we wosadźe, 
na dźĕle - a tež swoje doma we Łužicy, 
hačrunjež ju jenož hdys a hdys wopytam. 

Mĕjće dźak za rozmołwu. Přejemy 
cyrkwinskim a serbskim prćcowa- 
njam w Čĕskej dale žohnowane wu- 
spĕchi a wjeselimy so na zasowidźe- 
nje 11. septembra na kemšach w 
Praze-Dejvicach. Prašała so T.M.

„Prawy křesćan a zažrany Slowjan“
Spominanje na serbskeho burskeho misionara Gottloba Kowala z Brĕzowki

Před dlĕšim časom nadeńdźech wjednej 
z po wćjnje napisanych „pućowanskich 
knihow" Mĕrćina Nowaka-Njechorńskeho 
nĕšto wo swojej domiznje, Slepjanskej 
wosadźe, štož mje runjewon wozboži 
(MNN, Powĕdanja Bobaka-Wšudźebyła, 
Budyšin 1980, str. 129-133). A to nic dla 
teho, dokelž bĕ tam čitać: „Slepjenjo njej- 
su na hłowu klepnjeni abo w kachlicy pje- 
čeni." (str. 129), ale dokelž pisaše awtor 
wo mužu, kotrehož žiwjenje bĕ „tak za- 
jimawe a dyrdomdejske, zo mohła so wo 
tym tołsta kniha napisać" (str. 131).

Mĕrćin Nowak wšak njeje mjenował 
mjeno tehole muža, „kiž chcyše być ak- 
tiwniši dźĕłaćer w božej winicy" a kiž bĕ 
zdobom „zažrany Słowjan" (str. 131). To 
ćim bćle zadźiwa, dokelž Nowak hewak 
zwjetša wšĕch ludźi, kotrychž zetka, z 
mjenom mjenuje. Snadź pak je jeho tež 
nakładnistwo ktemu přerĕčało, wšako 
ateistiscy funkcionarojo rady njewidźa- 
chu, hdyž so wo pobožnym mužu tak 
pozitiwnje rĕčeše.

Čehodla je mje tuton tekst tak wulce 
zwjeselił? Dokelž je tćnle muž moje młode 
lĕta rozsudnje sobu wobwliwował. Tonle 
burski misionar rĕkaše Gottlob Kowal a 
pochadźeše z Brĕzowki. Mjenuju jeho 
burskeho misionara, dokelž njebĕ jenož 
sam bur, ale tež buram ewangelij připo- 
wĕdaše.

Wo jeho młodych lĕtach njemćžu pře- 
wjele powĕdać. Kaž wšitke burske dźĕći 
w Slepjanskej wosadźe, kiž so hišće do 
započatka 20. lĕtstotka narodźichu, na- 
wukny wćn nĕmsku rĕč hakle w šuli. Nje- 
by jemu ženje do mysli přišło, ze Serbami 
nĕmsce rĕčeć. Tole dyrbi so wuzbĕhnyć,

Gottlob Kowal ze swojej m andźelskej, 
Serbowku z delnjołužiskeho Wjerbna

dokelž bĕ w tehdyšim času hižo tojšto 
Serbow, kotrymž bĕ wšojedne, kak rĕča- 
chu, při čimž so ani njeprocowachu, so 
porjadnje nĕmsce zwuraznić.

Wĕzo přisłušeše won, kaž wšitcy druzy 
tež, krajnej cyrkwi. W  Slepjanskim Božim 
domje bu jako dźĕćo křćeny (drje hišće 
wot tehdy hižo jara wobstarneho fararja 
Juliusa Eduarda Wjelana) a konfirmĕro- 
wany (wot Wjelanoweho naslĕdnika, mło- 
deho fararja Mateja Handrika). Po ćežkim 
dźĕle wotydźenju bĕchu wjesne reje konc 
tydźenja w korčmje zwjetša jenička zaba- 
wa. Dokelž bĕ Lobo, kaž jeho wšitcy mje- 
nowachu, bohabojazny muž, załoži přeco, 
prjedy hač na reje dźĕše, do Slepjanskeje 
cyrkwje. Tam so poklakny a Boha prošeše, 
zo by jeho wobarnował před hrĕchom.

Jeho žiwjenski puć bĕ jemu doprĕdka 
postajeny. Won budźe bur, tež hdyž je to 
jara sprćcniwe dźĕło, wšako bĕ rola w 
Brĕzowce jara pĕskojta - hinak hač w 
mojim domjacym Dźĕwinje, hdźež mĕ- 
jachmy samo ryćerkubło. Ale kaž pola 
druhich młodych muži spowrćći 1. swĕto- 
wa wćjna wšitke předstawy wo přichodźe.

Lobo přińdźe na frontu. Dny a nocy 
ležeše z towaršom w třĕlnej hrjebi, na ko- 
trejež dnje so hižo hlinojta woda hroma- 
dźeše, mjeztym zo wokoło njeju granaty 
rozražachu a mašinske třĕlby praskota- 
chu. Ma tole być konc? Za čas žałostneje 
třĕleńcy modleše so Lobo wotře, kaž su 
so we wšĕch wćjnach wojacy modlili: „Bo- 
žo, hdyž mje z tuteje hele wumćžiš, chcu 
tebi słužić!"

Hdyž bĕ po bitwje zaso mĕr zaćahnył, 
narĕča jeho towarš, kotryž wĕzo tele serb- 
ske wołanje wo pomoc njebĕ zrozumił: 
„Praj jćnu, towaršo, što sy to w dźiwnej 
rĕči wołał?"

„Sym w swojej maćeršćinje prajił, zo 
chcu Bohu słužić, hdyžtule helu nadbĕha 
přetraju."

„A nĕtk? Nĕtk wšak sy přetrał. Sy ty 
scyła křesćan?"

„Wĕzo, kajke to prašenje. Sym křćeny a 
konfirmĕrowany a chodźu swĕru kemši."

Towarš, kotryž drje bratrowskej wosa- 
dźe přisłušeše, mĕješe nĕtk chutnu roz- 
mołwu z Lobom wo wĕrje. Wujasni jemu, 
zo křćeńca a konfirmacija samej njedosa- 
hatej, ale zo je wĕdomy rozsud za Jezusa 
trĕbny a zo dyrbiš w naslĕdnistwje žiwy 
być, kaž je to tež Luther činił.

Kak je Gottlob k swojemu rozsudej 
došoł, njeje nadrobnje znate, rjekny jenož 
pozdźišo swojemu towaršej: „Knjez je so 
mojeje wutroby dotknył."

Na kćnc wćjny, hdyž so wĕrybratr 
ztřĕlneje hrjebje rozžohnowaše, mĕnješe 
wćn: „Ty by Bohu najlĕpje słužił, hdy by 
šoł na misionsku šulu a potom Słowjanam

Burski misionar Gottlob (Lobo) Kowal

připowĕdał ewangelij."
Gottlob bĕ konsekwentnje jednacy bo- 

habojazny muž. Kak pak mĕł dońć na 
misionsku šulu? Slepjanski farar - bĕ to 
tehdy Matej Handrik - njebĕ zahorjeny 
wo tym, zo chce so nĕchtć z jeho wosady 
stać z misionarom a zo bĕ nimo teho mĕ- 
njenja, zo maja so tež swĕrni kemšerjo 
nakazać. Farar bĕ wo tym přeswĕdčeny, 
zo su w jeho cyrkwi tak a tak nimale 
wšitcy nakazani. Nowa reformacija potaj- 
kim njebĕ trĕbna. Jako pak so nĕtk Gott- 
lob Kowal hišće k temu wuznawaše, zo 
jenož křćeńca dorosćenych płaći, dokelž 
steji napisane: „Štož wĕri a budźe wukřće- 
ny, budźe zbćžny", dyrbješe so wot cyrk- 
wje dźĕlić. To njebĕ lochko za njeho.

Wćn wopyta swobodnocyrkwinsku mi- 
sionsku šulu w Berlinje, kiž so pozdźišo 
do Bergiskeho kraja přesydli a kižje hišće 
dźensa jako „Wiedenester" znata.

Wo dalšim puću Gottloba rozprawja 
nam Mĕrćin Nowak:

„Předawši swoje mĕtki wopušći do- 
miznu, zo by so podał na Balkan, k sło- 
wjanskim sydlerjam do Banata. Přetož 
dyrbiće wĕdźeć, zo naš přećel je zažrany 
Słowjan. Ze słowakskimi přesydlencami 
poda so dale do Bołharskeje, hdźež jim 
ze swojich pjenjez natwari wosadny dom, 
njedźelsku šulu, a takle bu jich prĕdar, 
towarš a přećel. A skćnčnje dźĕše za 
słowakskimi přesydlencami přez morjo do 
Južneje Ameriki, do Argentinskeje, a je 
tamle jako prĕdowar skutkował štyri lĕta 
mjez Słowakami, Bołharjemi, Chorwata- 
mi, Rusami a - Indianami." (str. 131)

Mjez swojimi misionskimi jĕzbami na- 
wrćći so do domizny a přeprošowaše k bi- 
bliskim hodźinam, na kotrychž připowĕ- 
daše ewangelij po swojim wosobinskim 
wašnju. A wĕzo serbsce. Jeho namołwje 
k nakazanju sćĕhowachu nĕkotři burja ■=>

^  z wokoliny, tak tež z Dźĕwina mjez 
druhim moj nan, moja wowka, moje ćety 
a wujojo. 1926 so potom załoži mała 
swobodnocyrkwinska bratrowska wosada 
- nic k wjeselu krajneje cyrkwje a Slepjan- 
skeho fararja. K Lobowemu wulkemu 
wobžarowanju dyrbješe won zeńdźenja 
borze w nĕmskej rĕči přewjesć, dokelž so 
tež wjele Njeserbow wobdźĕli.

Mjeztym bĕ sej tež mandźelsku nama- 
kał, Serbowku z Wjerbna, a jako „zažrany 
Serb" žadaše sej wot njeje, zo njesmĕ- 
dźeše ani w Bołharskej a Argentinskej 
swoju błotowsku narodnu drastu wot- 
połožić.

Druha swĕtowa wojna docpĕ jeho 
w Bołharskej. Bołharscy fašisća sćazachu 
jeho misionsku staciju a wuhnachu jeho 
z kraja. Won so wroći domoj do Łužicy.

Jako přećel wšĕch Słowjanow a aktiwny 
ćłon Domowiny spyta po wćjnje z dźĕćimi 
w njedźelnišej šuli a z młodostnymi w bi- 
bliskej wućbje jenož serbsce rĕćeć. Přeco 
so tole njeporadźi. Za to je potom kĕrluše 
zwosadneho spĕwnika přenjesł do 
Slepjanskeho dialekta. Sćĕh teho tež bĕ, 
zo nićhto z nas nimo wjesneho dialekta 
hornjo- abo delnjoserbšćinu njewobknje- 
žeše.

Lobo zastupowaše swoje přeswĕdčenje 
přeco jara direktnje. A to nic jenož w du- 
chownym nastupanju. Dopominam so, zo 
jĕdźechmy raz z busom ze Slepoho do Bu- 
dyšina na nĕkajki serbski festiwal. Po pu- 
ću so won žałostnje horšeše, zo dachu 
holcy w Slepjanskej drasće swojim wło- 
sam pod kapičku won kukać. Nĕ, włosy 
dyrbjachu być hładce dozady sčesane, 
hewakto njebĕ prawje serbske.

Naš burski misionar bĕ powšitkownje

wšudźe woblubowany. To zaležeše tež na 
tym, zo bĕ přećelneje powahi, zo bĕ po- 
mocliwy a zo wobknježeše wšĕ rjemjesl- 
niske dźĕła. Natwari sej dom trochu zbo- 
ka swojeje rodneje wsy Brĕzowki, „ale 
w tutym domčku je zarjadował zhroma- 
dźernju a modlernju, w kotrejž zhroma- 
dźuje koło biblijerjow", mjeztym zo wćn 
sam ze swojej žonu žiworješe »we wu- 
sčičkim pukloće" (str. 133). Jako prawy 
wjesnjan njemožeše być bjez ratarjenja. 
Załoži sej zahrodku, w kotrejž plahowaše 
zeleninu a płody łužiskeje domizny, ale tež 
eksotiske kerki a rostliny ze swojich mi- 
sionskich krajow. Što žno mĕješe tehdy 
w lĕću 1945 pola nas prawu papriku 
w swojej zahrodce?

Hdyžz powołanskich přičin 1951 swoju 
rćdnu wjes wopušćich, bĕ to tež roz- 
žohnowanje na přeco wot Loba. Wćn bĕ 
tehdy hižo chory - wĕsće sćĕh jeho tra- 
danjow w cuzych krajach - a njebĕ wjac 
dołho žiwy.

Njeby sprawne wote mnje było, nje- 
bych-li spomnił na diferency mjez wosadu 
krajneje cyrkwje a bratrowskej wosadu 
w Slepom.

Za čas mojeho dźĕćatstwa knježeše 
mjez wobĕmaj dosć napjaty pomĕr, kiž 
bĕ postajeny wot wotmjezowanja, njedo- 
rozumjenjow a wotpokazowanja. Hdyž bĕ 
farar w cyrkwi zaso raz na „sektu" swarił, 
potom wužada sej wjednik bratrowskeje 
wosady hustodosć rozmołwu, ke kotrejž 
so wobaj při wjesnym haće zetkaštaj. Tole 
potom tež pomhaše a farar bjerješe swoje 
słowa wrććo, přetož bratrowska wosada 
njebĕ žana sekta, ale přisłuša hač do 
dźensnišeho „Zwjazkej Ewangelsko- 
Swobodnocyrkwinskich wosadow" („Bund

Row G ottloba  Kow ala (3.2.1889- 
13.12.1953) a jeho mandźelskeje Any rodź. 
Golašojc z Wjerbna (30.5.1900-9.8.1989) 
na pohrjebnlšću w Brezowce pola Slepoho

Fota: priwatne (3), T. Malinkowa (1)

Evongelisch-Freikirchlicher Gemeinden") 
a njeje so ženje wjesć dała wot njebibli- 
skeho ducha.

Dźensa so wjeselu, zo so wobĕ wosa- 
dźe w Slepom njedźiwajo na wšelake kon- 
flikty dźeń a bole mjez sobu připćznawa- 
tej w přeswĕdčenju, zo „stejitej wobĕ pod 
knjejstwom Chrystusa", kaž so dźensa tak 
praji. Mała žiwa bratrowska wosada 
wobsteji hišće dźens w Slepom na Mĕro- 
wej drćze 42 - jako wupłod dźĕła, kotrež 
je započał naš burski misionar Gottlob 
Ko wa I. Alfred Krawc-Dźĕ winski

Wosadni bratrowskeje wosady we Vojvodovo (Bołharska) w lĕće 1928 před swojim wosadnym domom, kotryž je Gottlob Kowal tam 
natwarił. Naprawo stejo w bĕłym wobleku je spńznać Gottlob Kowal. Wosadni su po wšĕm zdaću wupućowani Słowakajo.

Wo zańdźenju drasty ewangelskich Serbow wokoło Budysina
Hišće srjedź 19. lĕtstotka chodźachu wšĕ 
wjesne žony a holcy kaž tež dźĕl muži 
w Hornjej a Delnjej Łužicy w narodnej 
drasće. Dohromady mćžemy za tehdyši 
časjĕdnaće wšelakich drastowych skupin 
zwĕsćić, ke kotrymž mamy hišće nĕkotre 
mjeńše skupinki přiličić.

Jedna z najwjetšich drastowych regio- 
now bĕ kćnčina ewangelskich Serbow 
Budyskeho kraja, kotraž sahaše hač do 
prjedawšich wokrjesow Lubij, Kamjenc a 
Wojerecy. Dokelž bĕ tutćn teritorij chĕtro 
wulki, bĕchu wšelake podskupiny nastali, 
mjez kotrymiž mćžemy wosebje wuzbĕ- 
hnyć wosady Hodźij, Njeswačidło, Rakecy 
a Bukecy w Budyskim wokrjesu, Woslink

Žonje Drježdźanskeho towarstwa „Čorno- 
boh" w ewangelskej dźĕłanskej drasće 
wokoło lĕta 1914

w Kamjenskim a Łaz we Wojerowskim wo- 
krjesu. W  jednotliwych kćnčinach wotbĕ- 
ža wuwiće rozdźĕlnje, tak kaž bĕchu tež 
wobsydstwowe pomĕry wot kćnčiny ke 
končinje wšelake.

Wokoło Budyšina słušachu we feudal- 
nym času nĕkotre wsy mĕstu Budyšinej, a 
tute bĕchu hižo w 17. lĕtstotku bjez feu- 
dalnych winowatosćow. Dalše podsteja- 
chu Budyskemu tachantstwu, tež jim so 
pomĕrnje derje wjedźeše. Wjetšina wsow 
pak bĕ we wobsydstwje zemjanskich abo 
byrgarskich knježkow. Wobydlerjam taj- 
kich ryćerkublerskich wsow dźĕše so naj- 
hubjeńšo.

Po wotwjazanju roboćanstwa wutwori 
so drje mała, ale ekonomisce sylna wor- 
šta wulkoburow. Jim napřećo steješe wul- 
ka ličba zdźĕla hłuboko zadołženych ma- 
łych a srĕnich ratarjow.

Wulki wuznam za socialnoekonomiske 
wuwiće mĕješe železniska čara mjez Bu- 
dyšinom a Drježdźanami, kotraž wobste- 
ješe wot lĕta 1840. Přez nju spĕchowaštej

so w Serbach rozšĕrjenje mĕšćanskich ži- 
wjenskich wašnjow a sylniše nałožowanje 
nĕmskeje rĕče. Zamožići serbscy burja 
z płodnych Budyskich končin sćelechu 
swoje dźowki do byrgarskich domjacno- 
sćow do Drježdźan a swojich synow k bu- 
ram w Drježdźanskej wokolinje na słužbu. 
Tam zeznachu so z byrgarskimi žiwjen- 
skimi wašnjemi a nawuknychu spĕšnje 
nĕmsku rĕč.

Tele zwiski so wĕzo tež na drasćenje 
Serbow wuskutkowachu. Wosebje forma 
a material drasty so sylnje wowliwowaše 
wot načasneje mody, kotraž sta so bćrze 
z normu za serbsku drastu. Tak bĕ spen- 
cer (pjezl) přewzaty z drastow tehdyšeje 
mody, při kotrejžso rukawyz watu wupol- 
strowachu a do fałdow składźechu. Sams- 
ne spencery, jenož z trochu hinašim wu- 
hotowanjom wokoło hrudźe, možach zwĕ- 
sćić tež w hornjobayerskim Chiemgawje.

Ceže z dodźerženjom drastoweje nor- 
my mĕjachu chudše woršty wobydler- 
stwa. Drje spytachu tež chudźi ludźo bar- 
bu a formu jednotliwych drastowych 
dźĕlow dodźeržeć, tola k jich zhotowjenju 
wužiwachu tuńši material. Tak bĕ potom 
zwjetša jenož hišće mała kročel, přeńć na 
načasnu drastu.

Mjez wjetšimi burami bywaše žadosć 
za wyšim žiwjenskim standardom přeco 
sylniša. Tohodla so tež w nastupanju 
drasty bćle a bole po načasnej modźe 
orientowachu a so wot tradicionelnych 
drastow wotwobroćichu. Najdlĕje přežiwi 
serbska drasta w chudšich holanskich 
končinach, štož dopokazuja fotowe doku- 
mentyzŁaza a Komorowa pola Rakec.

Naposledk so serbske towarstwa wo 
drastu starachu. Jich čłonojo woblĕkachu 
sej ju k swojim swjedźenjam, kaž je to na

Młoda holca z Łaza w lĕtnjej drasće wokoło 
lĕta 1920

přikład na starych fotach towarstwa 
„Čornoboh" w Drježdźanach widźeć.

Zwjeselace je, hdyž so dźensniši dźeń 
ke křćeńcam a konfirmacijam zaso tradi- 
cionelne drasty woblĕkaja. Při tym wšak 
dyrbjeli so bćle na originale złožować, to 
rĕka, zo mĕli sekle pod brodu mjeńše być. 
A na žadyn pad njesmĕła podbrodna se- 
kla konfirmandki wupadać kaž šnorka 
konfirmandki ze Slepoho.

dr. Lotar Balko

Fota: archiw awtoraŽony Drježdźanskeho towarstwa „Čornoboh" wokoło lĕta 1910

Začuće za słowjanskich prjedownikow
Serbsko-nĕmska cyrkej we Wĕtošowje přiwabi hosći z cyłeho swĕta do dełnjołužiskeho mĕstačka

„Zajim je hoberski. Jeničce lĕtsa w meji 
mĕjachmy tysac hosći", powĕda Lothar 
Rechenberg. Z cyłeje Nĕmskeje, z Dan- 
skeje, Nižozemskeje, Šwedskeje, samo ze 
Zjednoćenych statow Ameriki přińdu 
wopytowarjo. Runje pokaza předsyda 
Spĕchowanskeho towarstwa Serbska cyr- 
kej Wĕtošow na mału škałobu w muri. 
Serbska a Nĕmska cyrkej stejitej ,sćĕnu 
při sćĕnje". „Jako twarski ansambl je to 
wosebitosć a drje jonkrćtne w Nĕmskej", 
praji Klaus Lischewsky, załoženski čłon to- 
warstwa a wot lĕta 1980 do 2000 farar 
Wĕtošowskeje wosady.

Serbska cyrkej nasta jako woborna cyr- 
kej w 13./14. lĕtstotku. Při žałostnym mĕ- 
šćanskim wohenju 1619 so wona wotpali. 
Na fundamentach ruiny postajichu nowu 
cyrkej z čerwjenych cyhelow. Na sewjer- 
nym boku nasta jako přitwar mała nĕm- 
ska kapałka. 1689 ju zaso zwottorhachu. 
Wĕtošowski mĕšćanski sudnikZeibigk po- 
łoži 30. mĕrca 1690 zakładny kamjeń za 
Nĕmsku cyrkej. 1694ju poswjećichu. „No- 
wa iMĕmska cyrkej bĕ nĕšto cyle druhe 
hač chuduška Serbska: wudebjena z bo- 
hatym pćzdnjobarokowym wuhotowa- 
njom, z wumĕłsce rĕzbarjenym wołtarjom 
a klĕtku a wumolowana w sylnych bar- 
bach tehdyšeho časa. Mĕješe pišćele, lože 
za wšelake knjejstwa, lože za cechi a łubje 
za słužownych", tak Lischewsky. „Ztutym 
wuhotowanjom bĕše wočiwidnje zwjaza- 
ny narok na nĕmske nadknjejstwo." Při 
wšĕm pak wosta Serbska cyrkej hač do 
přerjadowanja wosady do lĕta 1914 hłow- 
na cyrkej. Sakristija z křižnym wjelbom 
hišće džensa wobĕ cyrkwi zwjazuje.

Dołhi čas mĕjachu we Wĕtošowje třoch

duchownych: diakonusa (kiž bĕ zdobom 
rektor šule), mĕšćanskeho fararja (archi- 
diakonusa) a serbskeho wyšeho fararja. 
Wšitcy třo prĕdowachu serbsce a nĕm- 
sce. We Wĕtošowje samym, we Wusokej, 
Zušowje, Tšadowje, Radušu, Długach, 
Njabožkojcach, w Erpnej, Łobožicach a 
Woškalawje bydlachu tehdy serbscy 
wosadni. Předewšĕm Mjertyn Rocha, wot 
1866 do 1910fararwe Wĕtošowje, je so 
jara za serbsku rĕč zasadžował. Won bĕ 
rodźeny Serb, burski syn ze Šejnejdy pola 
Picnja. Jeho naslĕdnik Gotthard Bolte, 
wot 1910 do 1928 farar we Wĕtošowje, 
pochadźeše z Berlina. Wćn drje swjećeše 
serbske kemše, ale rĕčnje nic tak dobre, 
wšako njebĕ serbšćina jeho maćeršćina. 
Po nim přińdźezaso Serb, archidiakon Benja- 
min Bĕgař. Won přesta 1932 ze serbskimi 
kemšemi přesnadneho wobdźĕlenja wo- 
sadnych dla. Přez zasydlenje nĕmskich ćĕ- 
kancow 1945, přez ideologizowanje del- 
njoserbskeje rĕče, přez kolektiwizaciju ra- 
tarstwa a tež dla falowaceho wuznaća 
mnohich Serbow k swojej narodnosći so 
serbšćina pominy. Farar Lischewsky při- 
znaje, zo je cyrkej w Delnjej Łužicy serbske 
kemše zanjechała.

Dźensa maja znajmjeńša kožde lĕto na 
Dnju wotewrjeneho pomnika tajke kemše. 
Spĕwy a modlitwy su serbske. Juro Frah- 
now z Picnja serbsce prĕduje. „Štož ma 
serbskich prjedownikow, tćn zeznaje jich 
rĕč. A štćž nic, tćn waži sej rĕč jako kultur- 
ne bohatstwo", tak farar Lischewsky. 
„Tuta rĕčje čwakžiwjenja regiona." Serb- 
šćinu w cyrkwi a we wosadźe wožiwić, 
tak wćn wuzbĕhny, spĕchowanske towar- 
stwo njemćže. Wone pak mćže wĕdu wo

Mocnje pozbĕhuje so wĕža Wĕtošowskeje 
Serbskeje cyrkwje. Murje z pńlnych kamje- 
njow a z cyhelow swĕdča wo jeje stalĕtnych 
stawiznach.

słowjanskich prjedownikach šĕrić a začu- 
će za nje budźić.

Spĕchowanske towarstwo nasta 1995. 
Dźensa ma 32 čłonow. Su to fararjo, inže- 
njerojo, wĕdomostnicy, wumĕnkarjo. To- 
warstwo je so jara za sanĕrowanje cyłeho 
ansambla zasadźowało. W  lĕtomaj 2000/ 
01 cyrkej za 850.000 eurow wobnowichu. 
Ztoho časa maja w Serbskej cyrkwi nowe 
stolcy, kuchničku na pišćelowych łubjach, 
sanĕrowanu sakristiju, moderne tepjenje 
a tak dale. Tu w Serbskej cyrkwi wotmĕ- 
waja so dźensa koncerty, wustajeńcy, dźi- 
wadło, forumy a druhe kulturne zarjado- 
wanja. Za kemše wužiwa so Nĕmska cyr- 
kej. .Chcemy, zo naši hosćo tutćn an- 
sambl zeznaja, jeho wuhotowanje a jeho 
stawizny", praji Gunther Luck, sezonowy 
sobudźĕłaćer a zamołwity za dohlad a 
wjedźenja. „Ludźo maja sej nĕšto z kultur- 
neho herbstwa našeho mĕsta sobu wzać."

Mjeztym wotmĕwa so wot lĕta 1999 
štyri razy wob lĕto Serbske blido w Zušo- 
wje. Serbja ze wšelakich kćnčin so rady 
wobdźĕla. Spĕwaja hromadźe, modla so, 
bjesaduja, jĕdźa a pija. Tute zeńdźenja su 
so wuwili na rjanu tradiciju.

11. septembra budźe Dźeń wotewrjene- 
ho pomnika. Wosadni a hosćo su zaso pro- 
šeni na dwurĕčne kemše w Serbskej cyrkwi. 
Za zajimcow zmĕja tam tež wosebite wje- 
dźenja. 8. oktobra woswjeći spĕchowan- 
ske towarstwo swoj dźesaty jubilej. Hosći 
wočakuja hudźbne a dźiwadłowe poskitki. 
Dalše informacije namakaće w interneće 
pod www.vetschau-spreewald.de.

Andreas Kirschke
Farar n. w. Klaus Lischewsky wita w Serbskej cyrkwi rady hosći z cyłeho swĕta. Tu rĕči 
z wopytowarjemi ze Solingena. Fota: Kirschke

http://www.vetschau-spreewald.de

Pomnik za zemrĕtych serbskich wupućowarjow w Serbinje

Wosadny farar M ichael Buchhorn poswjeći loni spočatk nowembra na kĕrchowje 
w Serbinje pomnik za wšĕch serbskich wupućowarjow, kiž bĕchu 1854 po puću z Łužicy 
do Texasa zemrĕli. Foće: B. Weise

Dnja 7. nowembra 2004 poswjeći wosa- 
da swj. Pawoła w texaskim Serbinje pom- 
nik za tych Serbow, kižzemrĕchu 1854 za 
čas přejĕzda do Texasa na łćdźi Ben 
Nevis. Postajenje pomnika bĕ jedne z mno- 
hich zarjadowanjow Serbinskeje wosady 
k lońšemu 150lĕtnemu jubilejej wupućo- 
wanja Serbow na Ben Nevis. Nĕhdźe 600 
Serbow bĕ so tehdy z Nĕmskeje na puć 
do Texasa podało, zo bychu sej tu na- 
twarili nowe žiwjenje w nowej domiznje.

Poswjećenske kemše při nowym pom- 
niku na kromje Serbinskeho kĕrchowa 
swjećeše wosadny farar Michael Buch- 
horn. Za nĕhdźe 300 do 400 zhromadźe- 
nych wosadnych bĕ to jara jimaca a do 
přemyslowanja pohnuwaca swjatočnosć. 
Kemše drje bĕchu wĕnowane poswjeće- 
nju pomnika, naposledk pak stachu so 
bćle z wopominanskej Božej słužbu za 
wšĕch tych, kiž su 1854 při wupućowanju 
wo žiwjenje přišli. Žana generacija w Ser- 
binje njeje ženje zabyła na zmužity pře- 
jĕzd swojich serbskich prjedownikow, na 
poswjećenskich kemšach pak so nam 
hišće raz hłuboko wuwĕdomištej zrudoba 
a žałosć, kiž mĕjachu naši prjedownicy 
přećerpjeć.

Žana hudźba njebĕ słyšeć. Jenički zynk 
bĕ samotny zwćn łodźe, kiž wotbiwaše 
raz za koždeho z tych 83 dušow, kiž bĕ- 
chu ducy po puću z Nĕmskeje do Serbina 
wo žiwjenje přišli. Ke koždemu přebiwa- 
nju zwona so jedne mjeno předčita a dźĕći 
našeje wosady połožichu jedne po druhim 
za koždeho zemrĕteho mjelčicy naliku na 
wulki kamjeń z čerwjeneho pĕskowca, kiž 
leži před pomnikom. Čerwjeny pĕskowc 
pochadźa z bliskosće Serbina, tež Serbin- 
ska cyrkej je z njeho natwarjena.

Pomniksamćnje dźĕłanyz rjaneho čer- 
wjeneho zornowca z Fredericksburga w Te-

xasu. Žiwe struktury a barby zornowca 
dopominaja nas na horjo, kiž mĕjachu wu- 
pućowarjo přećerpjeć. Chorosć a smjerć 
na nich přińdźeštej, tola woni njedachu 
so rozdwojić. Při wšĕm ćerpjenju wosta- 
chu w přezjednosći a stejachu kruće w swo- 
jej lutherskej wĕrje.

W  sćĕhowacym podamy wujimk z prĕ- 
dowanja fararja Michaela Buchhorna na 
poswjećenskich kemšach:

„Po sylzow połnym rozžohnowanju 
z přiwuznymi a přećelemi w Budyšinje 
w Nĕmskej na dnju 4. septembra 1854 
poda so wulka skupina serbskich luther- 
skich wupućowarjow z ćahom do Hambur- 
ga. Wottam chcychu dale z łodźu do Liver- 
poola w Jendźelskej a potom dale do 
Ameriki. Za mnohich z tuteje nimale 600 
ludźi ličaceje skupiny so nadźije na lĕpši 
přichod w Americe njezwoprawdźichu. 
Na šestym dnju jĕzby, 10. septembra 1854, 

prĕni ze skupiny 
zemrĕ - Matej 
Šołta, 47lĕtny 
nan pjeć dźĕći. 
Wćn njebĕ po- 
sledni.

Na jĕzbje do 
Liverpoola wu- 
dyri cholera a 
žadaše sej hi- 
šće wjele wjac 
w o p o r o w . 
Kćždy dźeń při- 
njese nowe hu- 
bjene powĕsće. 
Lĕdma zańdźe 
dźeń bjez teho, 
zo by nĕchtć 
wumrĕł. Na nĕ- 
kotrych dnjach 
wumrĕ pjeć a 
wjace ludźi. Na 
kćncu mćrskeje

jĕzby bĕchu sydomdźesaćo zemrĕli. Po 
docpĕću Texasa hišće dalši zemrĕchu. Hdyž 
bĕchu Serbja dćšli ktutemu mĕstnu, 
hdźež je dźensa Serbin, bĕchu wjac hač 
wosomdźesaćo zemrĕli. Prĕnja wosoba 
z jich skupiny, kižtu w dźensnišim Serbinje
- tehdy Low Pinoak Settlement mjenowany
- zemrĕ, njebĕ nichto druhi hač fararja 
Kilianowa dźowka Maria Theresia. Wona 
zemrĕ w nĕžnej starobje štyrjoch njedźel 
na widlišća. Z pochowanjom jeje ćĕła bu 
kĕrchow w Serbinje poswjećeny.

Hdyž wosrjedź tajkeje jĕzby smjerć za- 
kłapa, potom njeje žaneje druheje mćžno- 
sće, hač so tak derje kaž mćžno rozžohno- 
wać a dale jĕć. Zemrĕći wostachu nĕhdźe 
po puću, wjetšina z nich bu do morja po- 
chowana. Žadyn narowny pomnik abo nĕ- 
kajke druhe znamjo na jich smjerć njedo- 
pominaše.

Dźenso smy so zhromadźili, zo bychmy 
z lubosće poswjećili pomnik za tych, 
kotrychž jĕzba so skćnči wjele prjedy, hač 
předwidźane. Njech wćn nas dopomina 
na to, zo su Bože plany husto hinaše hač 
naše, a zo dyrbimy stajnje być přihotowa- 
ni na Jeho přichad. Modlmy so, zo by 
tutćn pomnik nam tež pomhał so prawi- 
dłownje dopominać na tych, kiž so wopro- 
wachu, zo bychu swojim dźĕćom twarili 
lĕpši přichod w nowej domiznje.

Mĕstno poslednjeho wotpočinka naj- 
wjace tutych wupućowarjow wostanje 
nam njeznate, Bohu pak wone njeje nje- 
znate. Na dnju horjestaća wšeho ćĕła, 
tak nam biblija praji, wrćći morjo wšĕch 
mortwych w nim (Zjewj. Jana 20,13). Na 
tutym wulkotnym a krasnym dnju, hdyž 
budu mortwi, wulcy a mali, stać před Bo- 
žim tronom, budźemy zjednoćeni z tymi, 
kiž su přez wĕru do Jezom Chrysta wu- 
sprawnjeni před Bohom a Jemu swĕrni 
wostali hač do konca."

Becky Weise a Jan Slack, Serbin
Na pomniku je napisane 83 mjenow zemrĕtych, za koždeho z nich 
potožichu dźĕći Serbinskeje wosady naliku na pomnik.



Pomhaj Boh september 2005

Bołharske kloštry
Z dowola w Bołharskej je nĕkotremužkuli 
čitarjej zawĕsće znate, so su klćštry za 
wobydlerjow tuteho južnowuchodneho 
kraja jara wažne. Bołharjo sej česća, zo 
stej so tam za čas turkowskeho nadknjej- 
stwa bołharska rĕč a kultura hajiłej a 
zdžeržałej, zo su přeciwo tutemu nad- 
knjejstwu wojowacym škit poskićeli a zo 
je so tam narodne kubłanje ořganizowało.

Najznaćiši je „Rilski monastir", kotryž 
ze swojim twarskim wašnjom a połože- 
njom srjedź wysokich horin chĕtro na klo- 
štry swjateje hory Athos dopomina. Tak 
mjenuje so połkupa w Egejskim morju, na 
kotrejž bydla jenož mniša. Zonam je tam 
přistup zakazany. Za prawosławnych wĕ- 
riwych je tuta kupa ze swojimi mnohimi 
klćštrami a samotarnjemi duchowne srje- 
džišćo. Koždy kraj ma tam swoj klošter,

Před klńštrami poskićuja na wulkich sćĕ- 
nach ikony na předań.

tak tež Bołharska. A hačrunjež njeleži w 
kraju samym, je wuznam „Zografskeho 
monastira" - tak so wony bołharski klo- 
šter na Athosu mjenuje - wjetši hač wu- 
znam „Rilskeho monastira".

Tutej kloštraj stej jara wulkej, skićitej 
nĕkak 100 mnicham mĕstno. Typiski boł- 
harski klćšter pak je wo wjele mjeńši, je 
jenož sćežka docpĕć a dźensa hustodosć 
w jara hubjenym stawje. Dyrbiš so po 
lĕdma wuteptanych šćežkach po lĕsach a 
horach krosnować, doniž njenańdźeš mał- 
ku cyrkwičku, wobdatu wot dweju, třoch, 
najhusćišo spadanych, twarjenjow. Cyrk- 
wički zdadźa so nam po wulkosći skerje 
kapałki być - nĕkotražkuli cyrkej we łuži- 
skej holi je wĕsće wjetša hač wone klošter- 
ske cyrkwički. Wumolowane su přeco po 
samsnym wašnju z wobrazami ze Stareho 
a Noweho zakonja a ze žiwjenja swjatych. 
Zajimawe je, zo namakaš před popraw- 
nym zachodom stajnje zwobraznjenje 
sudneho dnja. Tuton dyrbi kemšerjow a 
putnikowarjow na strašny wosud dopom- 
nić, kižjich wočakuje, jeli po křesćanskim 
wašnju žiwi njejsu. Tajke freski a molby 
wšak bĕchu w zašłosći wo wjele skutkow- 
niše, wšako njebĕ žiwjenje našich prje-

Rilski klńšter leži w horinach blisko stolicy Sofije a je najznaćiši ze wšĕch bołharskich 
klńštrow. Tež w nim je jenož hišće mała horstka mnichow. Fota: priwatne

downikow tak połne wobrazow, kaž je to 
naše dźensniše.

W  tutych małych klćštrach bydleše 
nĕhdźe 10 do 20 mnichow abo mniškow. 
Dźensa pak wuhladaš tam najhusćišo je- 
nož jedneho abo dweju. Młodych skoro 
njezetkaš, jenož blisko stolicy Sofije 
bydlitej wžćnskim kloštrje młodej mnišce. 
W  rozmołwje z nimaj zhonich, zo je jimaj 
druhdy ćežko, hdyž je tak mało młodych. 
Zadosćiwje hladatej na Rumunsku, hdźež 
su klćštry samo přepjelnjene, tak zo dyr- 
bja přitwarić.

W  prawosławnej cyrkwi nimaš žane 
rjady kaž w našej zapadnej cyrkwinskej 
tradiciji. Zastupiš do wĕsteho klćštra a 
kćždy z klćštrow ma swojske prawidła. 
Ztym  tež njeje wosebitych rjadniskich 
drastow, mniša a mniški su jednorje, čor- 
nje zdrasćeni, hłowa je z rubiškom a/abo 
čornej čapku stajnje zawodźĕta.

Za socialistiski čas njejsu nikomu dowo- 
lili so za žiwjenski puć w tajkej samotnosći 
rozsudźić, su kloštry zawrĕli a skoncowali. 
Samo z woneho wuznamneho „Rilskeho 
monastira" wšitkich mnichow wuhnachu. 
Wosebje na spočatku socialistiskeho knje- 
ženja buchu duchowni a mniša zajeći. Na 
wotležanej kupje w Dunaju mnohich z nich 
zabichu, wjele jatych so z tuteje kupy hižo 
ženje domoj njenawrćći.

W  bĕhu lĕt so wšelake zakonje zbĕhny- 
chu, tak zo so nĕkotre kloštry zaso wobsy- 
dlichu. Ludźom so njezakaza do cyrkwje 
chodźić - ale před cyrkwinskimi durjemi 
stajnje nĕchtć stražowaše a mjena nutř 
chodźacych napisa. Dokelž sej tak nichtć 
njezwĕri do swojeje cyrkwje hić, wužichu

Bačkowski klńšter w Rhodopach je jedyn 
z wjetšich klńštrow w Bołharskej a přiwa- 
bja kńžde lĕto wjele turistow. W nim bydla 
jenož hišće třo abo štyrjo wobstarni mniša.

křesćenjo „turistiski" wopyt w klćštrje. Na 
tajke wašnje dachu tež swoje dźĕći tajnje 
wukřćić.

Tež hdyž pjatnaće lĕt dołho hižo nowa 
politika knježi - na sćĕwki socialistiskeho 
časa drje hišće dołho storčiš. Tak dyrbi so 
klćšterska a scyła cyrkwinska infrastruktu- 
ra w Bołharskej hakle zaso znowa natwa- 
rić, so nabožne wĕdomje pola Bołharjow 
wutworić. Donĕtka widźa mjenujcy mnozy 
wuznam klćštrow jenož na kulturno-sta- 
wizniskim, nic pak na duchownym polu. 
Syły rjadownjow a dowolnikarjow wopyta- 
ja klćštryjako zajimawe muzeje zašłosće, 
nic pak jako mĕstnosć, z kotrejež tež 
dźensa hišće duchowne žiwjenje prudźi.

Lubina Malinkec

Hmm, su tomaty dobre -  wosebje te, kiž 
rostu w zahrodźe prawowki a pradźĕda 
w Přiwćicach. Foto: K. Latka

Huska. Z nowym šulskim lĕtom matej Ewan- 
gelska zakładna a srjedźna šula w Husce no- 
weho direktora, knjeza Norberta Fiebiga 
z Mortkowa we Łazowskej wosadźe. Po 
wukubłanju je wćn wučer geografije a sporta, 
hač do nĕtka skutkowaše jako zastupowacy 
direktor a naposledk nawoda ewangelskeho 
gymnazija Johanneuma we Wojerecach. 
Swoje nowe zastojnstwo w Husce nastupi won
1. awgusta. Direktorske mĕstno je so dyrbjało 
znowa wobsadźić, po tym zo je dotalna 
direktorka, knjeni Antje Lopeltowa, w nalĕću 
wotešła jako wučerka do emirata Katar.

Most. Z nĕhdźe 40 kemšerjemi swjećeštaj fa- 
rar Hans-Christoph Schtitt z Dešna a jeho 
nan, farar n. w. Dieter Schutt, 7. awgusta del- 
njoserbsku Božu słužbu w Mosće. Po zwuče- 
nym wašnju přizamkny so zhromadne 
kofejpiće z bjesadu a spĕwanjom.

Cerkwica. Wosadny farar Michael Oelmann 
a prĕdar Juro Frahnow swjećeštaj 7. awgusta 
nĕmsko-serbske kemše w Cerkwicy pola 
Lubnjowa. Nĕhdźe sto kemšerjow so wobdźĕli, 
mjez nimi žonskej w serbskej drasće. Štyri 
dźĕći so wukřćichu, dwĕ z nich po přeću star- 
šeju w serbskej rĕči. Prĕdar Frahnow zaspĕwa 
serbski kĕrluš. Dwurĕčne kemše w Cerkwicy 
je před nĕšto lĕtami załožił farar Oelmann, 
wone wotmĕwaja so kožde lĕto prĕnju nje- 
dźelu awgusta.

Pomhaj Boh 
časopis ewangelskich Serbow

Wudawaćelej: Serbski wosadny zwjazk, Serb- 
ski kĕrchow/Wendischer Kirchhof 1, 02625 Budy- 
šin/Bautzen; Serbske ewangelske towarstwo z.t., 
Priwatny puć/Privatweg 21, 02625 Budyšin/ 
Bautzen

Redaktorka: Trudla Malinkowa, Goethowa/ 
Goethestrafie 40, 02625 Budyšin/Bautzen (tel./ 
fax: 0 35 91/60 07 11, e-mail: PomhajBoh@gmx.de) 

Ćišć: Ćišćernja DELANY tzwr w Njeswačidle 
Postvertriebsnummer: F 13145 
Zhotowjenje a rozšĕrjenje: Ludowe nakład- 

nistwo Domowina, Tuchmacherstr. 27, 02625 
Bautzen

Přinoški a dary: Serbske ewangelske towar- 
stwo, Konto-Nr. 1 000 083 167, Kreissparkasse 
Bautzen, BLZ 855 500 00

Pomhaj Boh wuchadźa mĕsačnje. Spĕchuje 
so wot Załožby za serbski lud. Lĕtny abonement 
płaći 8 €.

Neusalza-Spremberg. FararHandrij Blumen- 
stein je so po dwĕmaj lĕtomaj słužby w Brand- 
Erbisdorfje za Drježdźanami wroćił do Łužicy, 
nic pak do dwurĕčneje končiny, ale do Hornje- 
ho kraja. Njedźelu, 28. awgusta, bu won wot 
Lubijsko-Zitawskeho superintendenta Guntera 
Rudolpha jako farar w Neusalza-Spremberg a 
w susodnym Friedersdorfje zapokazany. Jako 
asistentaj při zapokazanju słužeštaj po přeću 
fararja Blumensteina Serbski superintendent 
Jan Malinkz Budyšina, kotryžjeho ze serbskim 
hronom požohnowa, a fararka Maria Ramsch 
ze Steinigtwolmsdorfa. Swjatočnym kemšam 
přizamkny so postrowna hodźina na farje. 
Handrij Blumenstein je mnohim w serbskich 
wosadach hišće derje znaty jako nĕhdyši 
dołholĕtny farar w Njeswačidle a po tym w 
Hornim Wujĕzdźe.

Spominamy
Před sto lĕtami, 4.9.1905, zemrĕ w Eislebenje 
gymnazialny profesor Mjertyn Moń. Won po- 
chadźeše z Turnowa w Delnjej Łužicy, hdźeź bĕ 
so 1848 do serbskeje burskeje swojby narodźił. 
Po konfirmaciji poda so na gymnazij do Choće- 
buza a po tym dale na uniwersitu. W  Halle a 
Lipsku studowaše klasisku filologiju a skutko- 
waše potom čas žiwjenja jako wučer za stare 
rĕče na gymnaziju w Eislebenje. Jako zdźĕłany 
muž, kiž tojšto rĕčow wobknježeše, wažeše sej 
Mjertyń Moń stajnje tež swoju serbsku maćer- 
šćinu. Poda so na pućowanja po delnjołužiskej 
domiznje a zapisowaše při tym, štož na serb- 
skich zajimawosćach nazhoni. Za wučenych 
napisa gramatiku delnjoserbskeje rĕče a za 
lud nĕkotre powĕdančka, kiž w delnjoserbskej 
nowinje wozjewi. Jo g o  wĕtše wjasele bĕšo, 
mjazy swojim serbskim ludom byš a we maśeri- 
nej rĕcy se z nim rozgranjaš. A wjaselił se jo, 
ze swojim serbskim ludom serbske kjarliže spĕ- 
waš a serbske prjatkowanje słyšaś", pisaše wo 
nim farar Benjamin Bĕgař. Maśica Serbska po- 
staji swojemu swĕrnemu sobustawej w lĕće 
2001 pomnik před jeho rćdnym domom 
w Turnowje.

Wuraziiwa podobizna Mjertyna Monja na 
pomniku před jeho rodnym domom wTur- 
nowje Foto: T. Malinkowa

Přeprošujemy

04.09. 15. njedźela po swjatej Trojicy
14.00 kem še w  Budyšinje w M ichałskej 

z kem šem i za dźĕći (sup. M alink), 
po tym  bjesada n a  farskej zahrodźe

11.09. 16. njedźela po swjatej Trojicy
10.00 serbsko-čĕske kemše we wosadnym 

dom je w Praze-Dejvicach (farar 
Hudec, sup. M alink)

12.00 n u trn o sć  w serbskim  rozhłosu 
(farar dr. Buliš)

17.09. sob ota
15.00 ekum eniske wosadne popołdnje w 

D rježdźanach w cyrkwi swj. Jozefa 
(sup. M alink)

18.09. 17. njedźela p o  swjatej Trojicy
08.30 kemše z Božim wotkazanjom w Por- 

šicach (sup. M alink)

25.09. 18. njedźela p o  swjatej Trojicy
12.00 n u trn o sć  w serbskim  rozhłosu 

(sup. M alink)
14.30 w osadne popołdnje w Slepom

26.09. p ond źela
15.00 wosadne popołdnje w Malešecach

27.09. w utora
19.30 serbski bibliski k ru h  w Budyšinje 

na Michałskej farje

28.09. srjeda
14.00 wosadne popołdnje w M inakale

02.10. 19. njedźela po swjatej Trojicy
10.00 kemše w Budyšinje w Michałskej 

z kem šem i za dźĕći (sup. M alink)
14.00 kemše w Njeswačidle (sup. Malink), 

po tym  wosadne popołdnje

08.10. sob ota
14.00 kemše z Božim wotkazanjom we Wo- 

jerecach (sup. M alink), po tym  zet- 
kanje w Lutherowym  dom je

mailto:PomhajBoh@gmx.de

